ՄԵՂՐԻ ՀԱՄԱՅՆՔԻ ՂԵԿԱՎԱՐ ԽԱՉԱՏՈՒՐ ԱՆԴՐԵԱՍՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ԵՐԻՏԱՍԱՐԴՈՒԹՅԱՆ ՄԻՋԱԶԳԱՅԻՆ ՕՐՎԱ ԱՌԹԻՎ
Սիրելի՛ երիտասարդներ, ապագայի մեր պատասխանատու քաղաքացիներ, ի սրտե շնորհավորում եմ Երիտասարդության միջազգային օրվա առթիվ, թող երիտասարդական ավյունն ու կրթական անսահման հնարավորությունները դառնան ձեր ու մեր պետության զարգացած ու ապահով գալիքի կայուն երաշխիքը։Այս տոնը կոչված է կարևորելու ձեր ներուժն ու կարողությունները, գաղափարներն ու տեսլականը: Երիտասարդությունը հասարակական կյանքի շարժիչ ուժն է, ապագայի նկատմամբ հավատն ու հույսը:
Ձեր երազանքներով ու նպատակասլացությամբ է պայմանավորված պետության վաղվա օրը: 
Դուք եք մեր   պետության ու հասարակության վաղվա ճարտարապետն ու շինարարը, մեր ինքնության պահապանն ու զարգացման պատասխանատուն։
Մենք զորեղ ենք մեր երիտասարդներով, և մեզ համար մեծ հպարտություն է տեսնել, որ անկախության այս տարիներին մեծացել է երկրի, պետականության շուրջ համախմբվող հայրենասեր սերունդ, որոնց սպասվում է լրջագույն աշխատանք պետականության ամրապնդման, զարգացման, հասարակական նոր նվաճումների, պատմական հարուստ և մշակութային արժեքների պահպանման գործում: 
Համոզված եմ, որ այսպիսի երիտասարդությամբ մեզ սպասում է հենց այն ապագան, որը մեր նպատակակետն է որպես հայրենիքի արժեքն իմացող քաղաքացի, որպես խաղաղ զարգացման ճանապարհն ընտրած պետություն, որպես հաստատակամ ու հաղթող ժողովուրդ:
Եւս մեկ անգամ շնորհավորելով Երիտասարդների օրվա առթիվ՝ մաղթում եմ ձեզ, սիրելի՛ երիտասարդներ, լավատեսություն, բարեկեցություն, վստահություն սեփական ուժերի հանդեպ և շարունակական հաղթանակներ։
